18. SAIODIAN GERTATUTAKO ERREAKZIO KIMIKOAK

Lana erdimikro eskalan eta saiodiaren erabilpena. Ur disoluzioan gertatzen diren zenbait erreakzioren azterketa. 

Laborategian egiten diren hainbat saiotan erabilitako erreaktiboen kopuruak oso txikiak dira, hau da, erdimikro eskalan egiten direla. Lan metodo hau burutzeko bolumen txikiko materiala erabili behar da, tresna nagusia saiodia izanik. Honez gero ohitura hartu behar da eskala honetan lan egiten eta saiodia zuzen erabiltzen.

Horretatako zenbait saio burutuko dira, bere izaeraren arabera ondoko moduan sailkatzen direnak:

1.- Oxido eta hidroxidoen azido-base propietateak. Hidroxido basiko eta anfoteroak

Oxidoak, azidoak edo basikoak izan daitezke, uretan disolbatzerakoan sortutako espezieen izaeraren arabera. Badaude beste oxidoak, anfoteroak direnak, bai ezaugarri azidoak bai basikoak dituztenak. 

Oxido azido batek urarekin erreakzionatzen du Brönsted azido bat emanez. Ez metalen oxidoak konposatu kobalenteak dira (adibidez CO2), urarekin erreakzionatzen dutenak disoluzio azidoak sortuz:


CO2 (g)  +  H2O (l)   (   HCO3- (aq)  +  H+
Oxido azidoek baseekin erreakzionatzen dute gatz bat eta ura emanez

CO2 (g)  +  2 NaOH (aq)   (  Na2CO3 (aq)  +  H2O (l)
Aitzitik, oxido basiko batek urarekin erreakzionatzen du Brönsted base bat emanez. Elementu metalikoen oxidoek izaera basikoa dute. Oxido hauetan lotura nagusiki ionikoa da eta O2- ioia aurkitzen da, ur-disoluzioan ezegonkorra dena. Uretan disolbagarriak diren oxido basikoek dagozkien hidroxidoak sortzen dituzte, ondoko erreakzioaren arabera:


O2- (aq)  +  H2O (l)   (   2 OH- (aq)

Oxido (edo hidroxido) basikoek azidoekin erreakzionatzen dute gatz bat eta ura emanez: 


MgO (s)  +  2 HCl (aq)   (   MgCl2 (aq) +  H2O (l)

Oxido anfoteroa, base sendoen aurrean azido bezala eta azido sendoen aurrean base bezala jokatzen duena da. Metal eta ez-metalen arteko muga diagonalean aurkitzen diren elementuen oxidoek anfoteroak dira. Mugan honetan beriliotik poloniora izaera metalikoa ezmetaliko bihurtzen da, eta elementuen oxidoek izaera metaliko eta ezmetalikoa dute. 

Hidroxido anfotero guztiak uretan disolbaezinak dira, baina disolbatzen dira ingurune basikoan, azido bezala jokatuz, eta ingurune azidoan base bezala jokatuz. 


Zn(OH)2 (s)  +  2 H+ (aq)   (   Zn2+ (aq)  +  2 H2O (l)


Zn(OH)2 (s)  +  2 OH- (aq)   (   Zn(OH)42- (aq)

2.- Hauspeatze-erreakzioak. Zentrifugazioa

Ikuspuntu fisikotik hauspeaketa disoluzioaren alderantzizko prozesutzat har daiteke. Disoluzioan ez bezala, zeinetan solutuaren partikulak sakabanaturik dauden, hauspeaketan solido bat sortzen da, hauspeakina izenekoa, disolbagarritasun txikiko multzo bat, solutuaren partikulen arteko interakzioaren ondorioz osatuta. Honez gero, disoluzioan beste fase bat agertzen da. Hauspeakinak kristalinoak edo gelatina itxurakoak izan daitezke.

Bi disoluzio nahastuz, hauspeakin baten formazioa aurresan daiteke, disoluzioan aurkitzen diren ioietatik abiatuz osa daitezkeen gatzen disolbagarritasun erlatiboaren arabera. 

Zentrifugazioa da teknika bat, fase likido batean dauden solidoen bereizketa ahalbideratzen duena, indar zentrifugoaren eraginari esker. Horretarako hauspeakinak likidoa baino dentsoagoa izan behar du. Zentrifugadorea eta zentrifuga-hodiak erabiltzen dira. Lagin bat zentrifugatzean solidoa hodiaren hondoan gelditzen da eta honen gainetik likidoa.

3.- Gatzen hidrolisia


Zenbait gatz neutroen ur-disoluziek izaera azido edo basikoa dute. Portaera honen arrazoia honako hau da, bere ioietako batek urarekin erreakzionatzen duela, honi hidrolisia deitzen zaio. Brönsted eta Lowry teoriaren araberako azido-base erreakzioa da hidrolisia.


Azido bakoitzak bere base konjokatua dauka eta base bakoitzak bere azido konjokatua azido-base bikote konjokatua osatuz. Azidoa ahula baldin bada bere base konjokatua sendoa izango da eta alderantziz. Base konjokatua ura baino sendoagoa baldin bada protoi bat hartuko du, ondoko erreakzioaren arabera: 


A-  +  H2O   (   HA  +  OH-
OH- ioia presente dagoenez gatzaren disoluzioa basikoa da. 

Azido ahulen base konjokatuak diren anioiek disoluzio basikoak sortzen dituzte.

Base ahulen azido konjokatuak diren katioiek disoluzio azidoak sortzen dituzte

TRESNERIA

12 saioidi
Saiodietarako pintza

Tentegailua
Paper adierazlea

ERREAKTIBOAK

HCl kontz 
BaCl2.2H2O 0,2 M
ZnCl2 0,2 M
Na2SO4.10H2O 0,2 M
AlCl3.6H2O 0,2 M
FeCl3.6H2O 0,2 M

NaNO3 0,2 M.
AgNO3 0,2 M

MnCl2.4H2O 0,2 M
NH4Cl 0,2 M

Na2CO3 0,2 M
NaOH disoluzio asea

NH4Cl
NaOH 1 M

Paper adierazlea

PROZEDURA

1.- Oxido eta hidroxidoen azido-base propietateak. Hidroxido basiko eta anfoteroak

4 saioditan jartzen dira hurrenez hurren ondoko disoluzioen 2 ml: 0,2 M den AlCl3.6H2O, BaCl2.2H2O, FeCl3.6H2O eta ZnCl2. Disoluzio bakoitzari gehitzen zaio, tanttaka, 1M den NaOH-zko disoluzio bat, dagokion hidroxidoaren hauspeaketa osoa gertatu arte

Saiodi bakoitzaren edukina bitan banatu, bati HCl kontzentratu eta besteari NaOH-zko disoluzio asea gehituz. 

Zer gertatzen den ikusi eta oharrak hartu (adibidez: hauspeakinaren presentzia, birdisoluzioa eta abar). Emaitzak aztertu.

2. Hauspeatze erreakzioak. Zentrifugazioa

2.a - Saiodi desberdinetan jarri ondoko disoluzioen (A) adierazitako bolumena eta erantsi B disoluzioen bolumen berdina. Zer gertatzen da saiodi bakoitzean? Emaitzak aztertu. Osa daitezkeen ioi-konbinaketen disolbagarritasunak kontsultatu.

	Saiodia
	A
	B

	1
	1 mL  BaCl2.2H2O 0,2 M
	1 mL  Na2SO4.10H2O 0,2 M

	2
	1 mL  AgNO3 0,2 M
	1 mL  NH4Cl 0,2 M

	3
	1 mL  NH4Cl 0,2 M
	1 mL  NaNO3 0,2 M

	4
	1 mL  MnCl2 4H2O 0,2 M
	1 mL  Na2CO3 0,2 M

	5
	2 mL  FeCl3.6H2O 0,2 M
	2 mL  NaOH 1 M


2.b – 5. saiodiaren edukina bi zatitan banatu. Lehenengoa (5a) zentrifuga-hodi batean jarri (irakasleari eskatu) eta minutu batez zentrifugatu. Bitartean beste zatia (5b) saiodian mantendu. Zentrifugatu ondoren alderatu fase solido eta likidoaren banaketa zentrifugatutako frakzioan (5a) eta solidoaren jalkitzea gertatu den frakzioan (5b).

3. Gatzen hidrolisia
3 saiodi hartu eta bakoitzean, 0,2 M den ondoko disoluzioetako baten 2 ml jarri 


A: Na2SO4.10H2O


B: Na2CO3

C: NH4Cl
Beirazko hagatxo bat erabiliz disoluzio bakoitzaren lagin bat jarri paper adierazle unibertsalaren zati batean, erloju-beira baten gainean dagoena (lagin bakoitza hartu ondoren hagatxoa garbitu). Papera hartzen duen koloreak disoluzio bakoitzaren izaera azido/neutro/basikoa adierazten du. Emaitzak aztertu

1)
 Zer da erdimikro eskalan egindako saio bat? Zein tresna erabiltzen da? 

2)
1. ataleko disoluzio bakoitzari NaOH 1M gehitzean zer gertatzen da? Idatzi 
erreakzioak. 

Ondoren saiodi bakoitzeko edukina bitan banatzen da. Zati bati NaOH-zko disoluzio 
ase bat eransten zaio eta beste zatiari HCl. Zer gertatzen da saio bakoitzean? 
Emaitzak aztertu, gertatutako erreakzio kimikoak idatziz.
3)
Aurreko galderako emaitzetan oinarrituz sailkatu aztertutako hidroxidoak bere 
izaera basiko/anfoteroaren arabera.
4)
Zer da hauspeatze erreakzioa? Bi erreaktiboren disoluzioak nahastuz aurresan al daiteke hauspeakin baten formazioa eta bere konposaketa? Nola?

5)  Ondoko taula osatu:
	A
	B
	Disolbagarritasuna

(g/100mL)
	Hauspeakina

	BaCl2.2H2O
	Na2SO4.10H2O
	BaSO4
NaCl
	

	AgNO3
	NH4Cl
	AgCl

NH4NO3
	

	NH4Cl
	NaNO3
	NH4NO3
NaCl
	

	MnCl2.2H2O
	Na2CO3
	MnCO3
NaCl
	

	FeCl3.6H2O
	NaOH
	Fe(OH)3
NaCl
	


6)
Zer da zentrifugazioa? Zertarako erabiltzen da?

7)
Zenbait gatzen ur disoluzioak ez dira neutroak, zergatik?

8)
Zein erreakzio-mota da hidrolisia? Orokorrean zein gatzek sortzen dute hidrolisi-erreakzioa? 

9)
Ondoko taula osatu, disoluzioaren izaera azido/neutro/basikoa justifikatzen duten hidrolisi-erreakzioak adieraziz 

	Konposatua
	Ioien izaera (sendo/ahula)
	Disoluzioaren izaera (azido/basikoa)
	Hidrolisi-erreakzioa

	Na2SO4
	
	
	

	Na2CO3
	
	
	

	NH4Cl
	
	
	


HELBURUAK





OINARRI TEORIKOA





PROZEDURA ESPERIMENTALA





GALDERAK








